
	1. Նախագծի հիմնավորմամբ նշվում է, որ վերաբաշխվող գումարը հատկացվում է «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությանը (այսուհետ՝ Կազմակերպություն)՝ տնկանյութի հավաստագրման և բուծողի իրավունքների տրամադրման գործառույթների իրականացման համար լրացուցիչ 2 հաստիքային միավորի ավելացման նպատակով (հաշվարկված աշխատավարձի գծով՝ 3,000.0 հազ. դրամ, նյութածախս՝ 910.0 հազ. դրամ):
	Այս կապակցությամբ նշենք, որ ՀՀ 2025թ. պետական բյուջեն հաստատելիս պետական կառավարման մարմինների, ՊՈԱԿ-ների և հիմնադրամների պահպանման ծախսերի արդյունավետության (օպտիմալացման) բարձրացումը խթանելու նպատակով այդ ծախսերը նվազեցվել են 4%-ով, ինչը սակայն չի կիրառվել գյուղատնտեսության ոլորտի ՊՈԱԿ-ների նկատմամբ: 
	Ելնելով վերոգրյալից և հաշվի առնելով 2026-2028թթ. ժամանակահատվածի պետական բյուջեի ֆիսկալ սահմանափակումները, առաջարկում ենք զերծ մնալ պետական բյուջեի վրա նշված ժամանակահատվածի համար լրացուցիչ ֆինանսական պարտավորություններ ավելացնող նախաձեռնություններից և առաջարկվող հաստիքային միավորների հարցը կարգավորել Կազմակերպությանը հատկացվող 1059-11003 միջոցառմամբ նախատեսված գումարի շրջանակում՝ իրականացնելով Կազմակերպության ներքին կառուցվածքային փոփոխություն:	
	Չի ընդունվել։
Հաշվի առնելով, որ Հայաստանի Հանրապետության կառավարության 2024 թվականի հուլիսի 18-ի N 1124-Ն որոշմամբ «Գյուղատնտեսական հետազոտությունների և հավաստագրման կենտրոն» ՊՈԱԿ-ի նոր կանոնադրության համաձայն վերապահվել են նոր գործառույթներ՝ տնկանյութի հավաստագրում և բուծողի իրավունքի տրամադրում, որոնք հնարավոր չէ իրականացնել կազմակերպությունում առկա հաստիքների շրջանակներում։ Տնկանյութի հավաստագրման համակարգի ներդրման անհրաժեշտության վերաբերյալ առկա է ՀՀ վարչապետի հանձնարարական, այն նախատեսված է ՀՀ օրենսդրությամբ։ Բուծողի իրավունքի պահպանության համակարգի գործարկումը ևս նախատեսված է ՀՀ օրենսդրությամբ և հեղինակային իրավունքների պահպանությունը ՀՀ կառավարության առաջնահերթություններից է, որի նպատակով էլ ՀՀ-ն դարձավ Բույսերի սորտերի պահպանության միջազգային միության (ՈՒՊՈՎ) անդամ։ Նախագծով առաջարկվող գումարի տրամադրումը աշխատանքային կարգով համաձայնեցված է ՀՀ փոխվարչապետ Տիգրան Խաչատրյանի հետ։

	2․ Նախագծի հիմնավորմամբ 1187-12004 միջոցառման գծով բացակայում է նվազեցվող 3,910.0 հազ. դրամը ընթացիկ բյուջետային տարում վերականգնելու անհրաժեշտության կամ բացակայության վերաբերյալ տեղեկատվությունը: Ընդ որում, բացակայում է նաև հիշյալ միջոցառումից նվազեցվող գումարի հաշվարկ հիմնավորումները։ Հետևաբար առաջարկում ենք գնահատել մինչև տարեվերջ միջոցառման գծով պահանջը և, խնայողությունների առկայության դեպքում, վերջիններն ուղղել ՀՀ կառավարության պահուստային ֆոնդ։
	Ընդունվել է։

	3․ Տեղեկացնում ենք նաև, որ Էկոնոմիկայի նախարարությունը գերազանցել է ՀՀ կառավարության 27.12.2024թ. N 2060-Ն որոշման N 12 հավելվածով հաստատված կարգի 4-րդ կետով սահմանված 2025թ.-ի պետական բյուջեով հաստատված հատկացումների ընդհանուր գումարի շրջանակներում վերաբաշխումների շեմը (2.0 %-ի փոխարեն փաստացի կազմում է 4.0 %), ուստի առաջարկում ենք հետայսու զերծ մնալ միջոցառումների գծով վերաբաշխումներ իրականացնելուց:
	Չի ընդունվել։
Հաշվի առնելով, որ վերջինս
էական խոչընդոտներ կառաջացնի Էկոնոմիկայի նախարարության գործունեության ընթացքում:



